
КОМИ РЕСПУБЛИКАСА СЬÖМ ОВМÖС МИНИСТЕРСТВОЛÖН ТШÖКТÖД
Коми Республикаса сьöм овмöс министерстволöн  нормативнöй правовöй акт балаяслысь коррупциялы паныд экспертиза нуöдан правилöяс вынсьöдöм йылысь 
«Нормативнöй правовöй актъяслысь на нормативнöй правовöй акт балаяслысь коррупциялы паныд экспертиза йылысь» 2009 во июль 17 лунся 179-ФЗ №-а Федеральнöй оланпас серти тшöкта:

1. Вынсьöдны Коми Республикаса сьöм овмöс министерстволöн  нормативнöй правовöй акт балаяслысь коррупциялы паныд экспертиза нуöдан правилöяс 1 содтöд серти.

2. Вынсьöдны экспертнöй кывкöртöд серти видзöдласын торъялöмъяслöн таблицалысь форма 2 содтöд серти.

3. Тайö тшöктöд йöзöдöмсянь лыддьыны вынтöмöн «Коми Республикаса сьöм овмöс министерстволöн  правовöй актъяслысь, налöн балаяслысь коррупциялы паныд экспертиза нуöдан правилöяс вынсьöдöм йылысь» Коми Республикаса сьöм овмöс министерстволысь 2009 во июль 6 лунся 87 №-а тшöктöд.

4. Коми Республикаса сьöм овмöс министерстволöн кадръяс да контроль юкöнлы тöдмöдны тайö тшöктöдöн Коми Республикаса сьöм овмöс министерстволöн тэчасса юкöдувъяслöн юрнуöдысьясöс.

5. Тайö тшöктöд збыльмöдöм бöрся видзöдны Коми Республикалöн сьöм овмöсса министрöс медводдза вежысь Т.А.Конаковалы.

Коми Республикаса Юралысьöс Медводдза вежысь – 

Коми Республикалöн сьöм овмöсса министр                            В.М.Гайзер
Сыктывкар

2009 вося октябр 21 лун

130 №
 Коми Республикаса сьöм овмöс министерстволöн

2009 во октябр 21 лунся 130 №-а тшöктöд дорö 

1 содтöд

Коми Республикаса сьöм овмöс министерстволöн  нормативнöй правовöй акт балаяслысь коррупциялы паныд экспертиза нуöдан 

ПРАВИЛÖЯС
1. Тайö Правилöясыс индöны Коми Республикаса сьöм овмöс министерстволöн  (водзö текст серти – Министерство) нормативнöй правовöй акт балаяслысь коррупциялы паныд экспертизалысь медшöр могсö, могъяссö, нуöданногсö.

2. Коррупциялы паныд экспертизалöн медшöр могыс бырöдны (не лэдзны примитны) правовöй нормаяс, кутшöмъяс лöсьöдöны коррупционнöй действиеяс вöчöм вылö подувсö да (либö) позянлунсö.

3.  Коррупциялы паныд экспертизалöн могъяснас лоöны нормативнöй правовöй акт балаясын коррупционнöй факторъяссö тöдмалöм да опишитöм, татшöм фокторъяссö бырöдöм да чинтöм вылö вöзйöмъяс лöсьöдöм.

4. Министерствоса нормативнöй правовöй акт бала дасьтысьяснас (водзмöстчысьяснас) лоöны Министерстволöн тэчасса юкöдъяс, кодъяс  Министерстволöн отрасльса юкöнъяскöд нормативнöй правовöй акт бала сöгласуйтöм бöрын (тайö кö колö) ыстöны нормативнöй правовöй акт баласö юридическöй юкöнö правовöй да коррупциялы паныд экспертиза нуöдöм могысь  служебнöй записка содтöмöн, кутшöмöс дасьтöма нормативнöй правовöй акт бала дорö гöгöрвоöдан формаын да кырымалöма лöсялана тэчас юкöнса начальник.

5. Министерствоса юридическöй юкöн Министерствоса нормативнöй правовöй акт балаяслысь коррупциялы паныд экспертиза вöчöны правовöй экспертиза вöчöм бöрын Коми Республикаса сьöм овмöсса министрлы (сылысь могъяс олöмö пöртысьлы) кырымалöм вылö сеттöдз.

6. Коррупциялы паныд экспертизалöн кывкöртöдъяс серти вöчсьö экспертнöй кывкöртöд, кодöс кырымалö коррупциялы паныд экспертиза вöчöмысь кывкутысь морт, кöні пасйыссьöны коррупциялы условиеяс лöсьöдысь нормативнöй правовöй акт балалöн став тöдмалöм положениеясыс, нормативнöй правовöй актлöн балалысь тэчаса юкöнъяс (юкöдъяс, юрпасъяс, статьяяс, юкöнъяс, пунктъяс, подпунктъяс, абзацъяс) да лöсялана коррупция факторъяс индöмöн. 

Экспертнöй кывкöртöдын вермасны пасйыны, кутшöм омöль лоöмторъясöдз вермасны вайöдны правовöй актын да сылöн балаын тöдмалöм коррупционнöй факторъяссö кольöмыс.

7. Министерствоса нормативнöй правовöй акт балаяслысь коррупциялы паныд экспертиза юридическöй юкöн вöчö коррупциялы паныд экспертиза нуöдöм вылö лöсялана бала воан кадпассянь 10 уджалан лунöн.

8. Кор Министерствоса нормативнöй правовöй акт балаын абуöсь коррупциогеннöй нормаяс, сэки индöм баласö экспертнöй кывкöртöдкöд ыстöны лöсялана бала дасьтысьлы (водзмöстчысьлы).

9. Кор Министерствоса нормативнöй правовöй акт балаын сюрöны коррупциогеннöй нормаяс, сэки индöм баласö экспертнöй кывкöртöдöн мöдöдöны лöсялана бала серти дасьтысьлы (водзмöстчысьлы) помöдз лöсьöдöм вылö.

Бала дасьтысь (водзмöстчысь) экспертнöй кывкöртöдын гижöм пасйöдъяс видлалöм бöрын 5 уджалан лунöн:

1) помöдз лöсьöдö баласö юридическöй юкöнлöн пасйöдъяс серти да мöдöдö индöм баласö юридическöй юкöнö коррупциялы паныд экспертиза мöдысь нуöдöм вылö – кор экспертнöй кывкöртöдын гижöм пасйöдъясöн сöгласитчöны;

2) экспертнöй кывкöртöд кузя оформитö видзöдласын торъялöмъясöн таблица тайö 2 содтöдын индöм форма серти – кор экспертнöй кывкöртöдын гижöм пасйöдъясöн оз  сöгласитчыны.  

12. Бала дасьтысьöн (водзмöстчысьöн) дасьтöм видзöдласын торъялöмъясöн таблицасö ыстöны юридическöй юкöнö, кодi 5 уджалан лунö видлалö пасйöм торъялöмъяссö да абу кö сöглас ыстö экспертнöй кывкöртöдлысь копиясö да видзöдласын торъялöмъясöн таблицасö торъялöмъяс эрдöдöм могысь коррупция право торкалöмъяс öлöдöм кузя уджалан группаса юрнуöдысьлы (кор сiйö абу сiйöс вежысьлы). Торъялöмъяс эрдöдöм могысь коррупция право торкалöмъяс öлöдöм кузя уджалан группалöн решение, мый примитöма экспертнöй кывкöртöд видлалан бöртасъяс серти да нормативнöй правовöй акт балакöд ыстöны Коми Республикаса сьöм овмöсса министрлы (сылысь могъяс олöмö пöртысьлы) бöръя решение примитöм могысь.
Коми Республикаса сьöм овмöсса министерстволöн 

______- сянь ____ №-а тшöктöд дорö
2 содтöд

БАЛА ДОРÖ ВИДЗÖДЛАСЫН ТОРЪЯЛÖМЪЯСЛÖН ТАБЛИЦА
___________________________________________________

(правовöй акт бала ним)

_________________________________________________________

_________________ лунся  ______ №-а кывкöртöд видлалöм бöрын.
	Д/в №
	Экспертнöй кывкöртöдын бала серти сетöм пасйöдъяс да вöзйöмъяс

Бала серти водзмöстчысь 
веськöдланiнса (юкöнса) начальник    __________ (ним да вич инициалъяс, ов)
Комиöдіс   Коснырева Е.Г., 5271 пас
